Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ՈՐՈՇՈՒՄ

<ՇԻՆՎԵՐԱՆՈՐՈԳՈՒՄ> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ԳՈՒՅՔԸ ՕՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ, ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի ԹԻՎ 1522-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով <Բաժնետիրական ընկերությունների մասին> Հայաստանի Հանրապետության օրենքի 67-րդ հոդվածը և <Հայաստանի Հանրապետության բյուջետային համակարգի մասին> Հայաստանի Հանրապետության օրենքի 19-րդ հոդվածի 3-րդ կետը Հայաստանի Հանրապետության կառավարությունը որոշում է.

1. Թույլատրել <Շինվերանորոգում> փակ բաժնետիրական ընկերությանը սեփականության իրավունքով իրեն պատկանող` Երևան քաղաքի Տիգրան Մեծի 9 հասցեում գտնվող շենքը` 702,9 քառ. մետր ընդհանուր մակերեսով և զբաղեցրած 0,032 հեկտար հողատարածքով, Երևան քաղաքի Մամիկոնյանց 46 հասցեում գտնվող շենքը` 3677,6 քառ. մետր ընդհանուր մակերեսով և զբաղեցրած 0,26453 հեկտար հողատարածքով, մասնակի հատուցմամբ 56499240 դրամ արժեքով (ներառյալ գործարքից առաջացող ավելացված արժեքի հարկը` 9416540 դրամ) օտարել Հայաստանի Հանրապետությանը` ի դեմս Հայաստանի Հանրապետության կառավարությանն առընթեր պետական գույքի կառավարման վարչությանը` գույքային իրավունքների պետական գրամցումն իրականացնելով վերջինիս միջոցների հաշվին:

2. Սույն որոշման 1-ին կետում նշված գույքը ձեռք բերելու և հետագայում որպես բիզնես կենտրոն օգտագործելու նպատակով 2010 թվականի 4-րդ եռամսյակում Հայաստանի Հանրապետության կառավարությանն առընթեր պետական գույքի կառավարման վարչությանը հատկացնել 56499240 դրամ` Հայաստանի Հանրապետության 2010 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <Շենքերի և շինությունների ձեռքբերում> հոդվածով):

3. Հայաստանի Հանրապետության ֆինանսների նախարարին` սույն որոշումը ուժի մեջ մտնելուց հետո 15-օրյա ժամկետում ապահովել գումարի տրամադրումը Հայաստանի Հանրապետության կառավարությանն առընթեր պետական գույքի կառավարման վարչությանը:

4. Հայաստանի Հանրապետության կառավարությանն առընթեր պետական գույքի կառավարման վարչության պետին`

1) գումարը ստանալուց հետո 15-օրյա ժամկետում իրականացնել գույքի հանձնման-ընդունման աշխատանքներ:

2) ապահովել <Շինվերանորոգում> փակ բաժնետիրական ընկերության Հայաստանի Հանրապետության նկատմամբ պարտավորությունների ամբողջական մարումը, որից հետո Հայաստանի Հանրապետության օրենսդրությամբ սահմանված կարգով լուծարել ընկերությունը:

5. Հայաստանի Հանրապետության կառավարության 2009 թվակաքնի դեկտեմբերի 24-ի «Հայաստանի Հանրապետության 2010 թվականի պետական բյուջեի կատարումն ապահովող միջոցառումների և Հայաստանի Հանրապետության 2010 թվականի պետական բյուջեում վերաբաշխում կատարելու մասին»  թիվ 1522-Ն որոշման թիվ 13 հավելվածում կատարել լրացում` համաձայն թիվ 1 հավելվածի:

6. Սույն որոշումն ուժի մեջ է մտնում պաշտոնական հրապարակման հաջորդող օրվանից:  

ՏԵՂԵԿԱՆՔ-ՀԻՄՆԱՎՈՐՈՒՄ

<Շինվերանորոգում> փակ բաժնետիրական ընկերության 100% պետական բաժնեմասի տնօրինման լիազորությունը ՀՀ կառավարության 09.07.2009թ. թիվ 753-Ն որոշմամբ վերապահվել է ՀՀ կառավարությանն առընթեր պետական գույքի կառավարման վարչությանը:

Ընկերությունը ստեղծվել է Երևանի քաղաքապետի 1998թ. Փետրվարի 25-ի թիվ 83 որոշմամբ պետական ձեռնարկության վերակազմավորման ճանապարհով:

<Շինվերանորոգում> փակ բաժնետիրական ընկերության իրավաբանական հասցեն է Հայաստանի Հանրապետություն, ք. Երևան, Տիգրան Մեծի 9:

Ընկերությունը գրանցված է Կենտրոնի պետական ռեգիստրում 22.01.1995թ. (գրանցման համար թիվ 286.140.00739):

<Շինվերանորոգում> փակ բաժնետիրական ընկերության հիմնական գործունեության ոլորտը շինարարական վերանորոգման աշխատանքներ, շինանյութի արտադրություն և առևտուր:

Ընկերությունը ներկայումս գործունեության չի ծավալում:

Ընկերության հաշվապահական հաշվեկշռում հաշվառվում է`

· Վարչական շենք Տիգրան Մեծի 9` 702,9 քառ. մետր մակերես, 0,032 հեկտար հողատարածք, 3351300 դրամ հաշվեկշռային արժեք և կադաստրային արժեքը 137270 հազ. դրամ,

· Հասարակական նշանակության տարածք Մամիկոնյանց 46` 3677,6 քառ. մետր մակերես, 0,26453 հեկտար հողատարածք, 831800 դրամ հաշվեկշռային արժեք և կադաստրային արժեքը 256642 հազ. դրամ,

· Լաբարատոր մասնաշենք Հյուսիսային 6` 1662 քառ. մետր մակերես, 0,68565 հեկտար հողատարածք, 1673700 դրամ սկզբնական արժեք (մաշվածությունը 100 տոկոս) և կադաստրային արժեքը 64293 հազ. դրամ,

· Մեքենա-սարքավորումներ 2 հատ

· Տրանսպորտային միջոցներ 6 հատ

· Արտադրատնտեսական գույք, գործիքներ 34 հատ

Համաձայն ՀՀ ԿԱ ՊԵԿ-ի 20.10.2010թ. թիվ 32495/3-4 գրության Ընկերության պարտավորությունները կազմում է` 43438.4 հազ. դրամ, որից կարճաժամկետ կրեդիտորական պարտքեր պարտադիր սոցիալական ապահովագրության գծով 6702.3 հազ. դրամ, իսկ գույքահարկի և հողի հարկի պարտավորությունները առ 01.10.2010թ. դրությամբ կազմում է 3644.3 հազ. դրամ:

Հայաստանի Հանրապետության վարչական դատարանի 2010 թվականի հունվարի 27-ի վճռով բավարարվել է ՀՀ ԿԱ ՊԵԿ Սպանդարյանի 1 հարկային տեսչության հայցն ընդեմ <Շինվերանորոգում> պետական փակ բաժնետիրական ընկերության` գումար բռնագանձելու պահանջի մասին: ՀՀ ԴԱՀԿ ծառայության Երևան քաղաքի ՊԵԿ հայցերով բաժնի կողմից հարուցվել է թիվ 01/113370/10 կատարողական վարույթը: Արգելանք է դրվել Հյուսիսային 6 հասցեում գտնվող անշարժ գույքի և դրամական միջոցների վրա:

ՀՀ կառավարության որոշման նախագծով նախատեսվում է Ընկերության Տիգրան Մեծի 9 և Մամիկոնյանց 46 հասցեներում գտնվող անշարժ գույքերը հանձնել Հայաստանի Հանրապետությանը` ի դեմս ՀՀ կառավարությանն առընթեր պետական գույքի կառավարման վարչությանը, որից հետո ՀՀ օրենսդրությամբ սահմանված կարգով <Շինվերանորոգում> փակ բաժնետիրական ընկերությունը լուծարել:

Տիգրան Մեծի 9 հասցեում գտնվող անշարժ գույքը 1998 թվականից 50 տարի ժամկետով տրված է վարձակալությամբ <Հզոր Հայրենիք> կուսակցությանը (ամսական վարձավճարը կազմում է 373974 դրամ): ՀՀ կառավարության որոշման նախագիծը ընդունելու դեպքում Տիգրան Մեծի 9 հասցեում գտնվող անշարժ գույքի վարձավճարը կուղվի պետական բյուջե: 

Մամիկոնյանց 46 հասցեում գտնվող անշարժ գույքի մի մասը օգտագործվում է որպես վարչական տարածք: Նախագծով առաջարկվում է 3677,6 քառ. մետր ընդհանուր մակերեսով անշարժ գույքը հանձնել Հայաստանի Հանրապետությանը` ի դեմս ՀՀ կառավարությանն առընթեր պետական գույքի կառավարման վարչությանը, հետագայում այն որպես բիզնես կենտրոն դարձնելու նպատակով: Տարածքները կտրամադրվեն վարձակալությամբ և գոյացած գումարները կուղվեն պետական բյուջե, իսկ անշարժ գույքը որպես բիզնես կենտրոն դարձնելու համար անհրաժեշտ ֆինանսական միջոցները կգոյանան վարձակալների միջոցների հաշվին:

Նախագծում արտացոլված 56499240 դրամ գումարը իրենից ներկայացնում է`

· Գործարքից առաջացող ավելացած արժեքի հարկ 9416540 դրամ (հարկման բազան-մասնակի հատուցման գումարը),

· Բյուջեի նկատմամբ պարտավորությունները առ. 20.10.2010թ. դրությամբ 43438.4 հազ. դրամ

· Գույքահարկի և հողի հարկի պարտավորությունները առ. 01.10.2010թ. դրությամբ 3644.3 հազ. դրամ:

ՀՀ կառավարության 23.04.2009թ. թիվ 412-Ն որոշմամբ <Շինվերանորոգում> փակ բաժնետիրական ընկերության բաժնետոմսերը ներկայացված է եղել մասնավորեցման 1466796 հազ. դրամ արժեքով: Գույքի կազմում նշված երկու շենքերը գնահատված են եղել. Մամիկոնյանց 46` 1093698000 դրամ, իսկ Տիգրան Մեծի 9` 316601000 դրամ:

Նախագծի ընդունման դեպքում հատկացված գումարն ամբողջությամբ ուղղվելու է պետության նկատմամբ ունեցած, ինչպես նաև գործարքից առաջացող նոր պարտավորությունների մարմանը:

Պարտավորությունները մարելուց հետո կդադարեցվի ԴԱՀԿ-ի կողմից հարուցված կատարողական վարույթը:

Ընկերության մնացած պարտավորությունների (21244 հազ. դրամ), մարումը կիրականացվի լուծարման գործընթացում` մնացած գույքի վաճառքից գոյացած գումարներով:         

Տ Ե Ղ Ե Կ Ա Ն Ք

<<Շինվերանորոգում> փակ բաժնետիրական ընկերությանը գույքը օտարելու թույլտվություն տալու, ընկերությունը լուծարելու և Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու մասին> Հայաստանի Հանրապետության կառավարության որոշման նախագծի ընդունման հիմնավորմանը ներկայացվող պահանջների վերաբերյալ

1. Իրավական ակտերի ցանկ, որոնց հիման վրա մշակվել է նորմատիվ իրավական ակտի նախագիծը`

<Բաժնետիրական ընկերությունների մասին> ՀՀ օրենք,

<Հայաստանի Հանրապետության բյուջետային համակարգի մասին> Հայաստանի Հանրապետության օրենք:

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսում:

4. Նախագծի հեղինակների (մշակողների) անունները, ինչպես նաև այն մարմինների ցանկը ում հետ նախագիծը համաձայնեցվել է

հեղինակ (մշակող)` ՀՀ կառավարությանն առընթեր պետական գույքի կառավարման վարչություն

համաձայնեցվել է  ՀՀ ֆինանսների նախարարության, ՀՀ արդարադատության նախարարության և ՀՀ կառավարությանն առընթեր պետական եկամուտների կոմիտեի հետ

Տ Ե Ղ Ե Կ Ա Ն Ք

<<Շինվերանորոգում> փակ բաժնետիրական ընկերությանը գույքը օտարելու թույլտվություն տալու, ընկերությունը լուծարելու և Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու մասին> Հայաստանի Հանրապետության կառավարության որոշման նախագծի ընդունման հիմնավորմանը ներկայացվող պահանջների վերաբերյալ

	Առարկության, առաջարկության հեղինակը(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն

20.10.2010թ.
	1. Նախագծի անվանման մեջ <լուծարելու> բառից հետո ավելացնել Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու

2. Նախագծի նախաբանում հղում կատարել <Հայաստանի Հանրապետության բյուջետային համակարգի մասին> Հայաստանի Հանրապետության օրենքի 19-րդ հոդվածի 3-րդ մասին:

3. Նախագծում ԱԱՀ-ն և շահութահարկը նշել նաև գումարային արտահայտությամբ:

4. Նախագծի 3-րդ կետը հանել: 

5. <Անշարժ գույքի գնահատման գործունեության մասին> ՀՀ օրենքի 8-րդ համաձայն նախագծին կցել անշարժ գույքի գնահատման հաշվետվությունները: 

 6. Նախագծում ԱԱՀ-ի հաշվարկը իրականացնել  <Ավելացված արժեքի հարկի մասին> ՀՀ օրենքի 7-րդ հոդվածի 2-րդ կետի համաձայն:

7. Պետությանը անշարժ գույք օտարելիս շահութահարկ չի հաշվարկվում:

8. Ներկայացնել տեղեկատվություն պարտավորությունների վերաբերյալ:

9. Նախագծով հստակեցնել Անշարժ գույքի սեփականատիրոջ փոփոխության դեպքում գրանցման համար անհրաժեշտ ֆինանսական ծախսերի աղբյուրները:  
	Նախագծում հաշվի է առնվել:

Նախագծում հաշվի է առնվել:

Նախագծում հաշվի է առնվել:

Նախագծում հաշվի չի առնվել, քանի որ հարուցվել է կատարողական վարույթ և ընկերության անշարժ գույքը, ինչպես նաև դրամական միջոցները գտնվում են արգելանքի տակ: Նախատեսվում է մինչև 2010թ. վերջ մարել ընկերության պարտավորությունները պետական բյուջեի նկատմամբ:  

Նախագծում հաշվի է առնվել:

Նախագծում հաշվի է առնվել:

Նախագծում հաշվի է առնվել:

Նախագծում հաշվի է առնվել:

Նախագծում հաշվի է առնվել:



	ՀՀ կառավարությանն առընթեր պետական եկամուտների կոմիտե

20.10.2010թ.
	Նախագծի 1-ին կետից հանել ( և շահութահարկը) բառերը
	Նախագծում հաշվի է առնվել

	ՀՀ արդարադատության նախարարություն

12.11.2010թ.
	Նախագծի վերաբերյալ առաջարկություններ չկան
	


